
GOUVÈNÈ CUOMO ANONSE $500.000 POU GEN PLIS ELÈV KI PA GEN MWAYEN KA RANTRE NAN KOLÈJ 

Lajan federal pral sipòte vizit gide nan kolèj ki se inisyativ lekòl ak òganizasyon kominotè 

 

Gouvènè Andrew M. Cuomo te anonse jodi a genyen finansman pou vizit gide kolèj pou ka bay elèv ki pa 

gen mwayen atravè eta a yon opòtinie pou fè esperyans kolèk yo menm epi ogmante enterè yo pou 

kontinye edikasyon yo apre lekòl segondè. 

 

“Nan kad pwogram College Access Challenge Grant lan, n ap bay elèv lekòl segondè ki pa gen mwayen 

ansanm ak fanmi yo opòtinite pou se yo menm ki vizite kolèj yo,” te deklare Gouvènè Cuomo. 

“Patenarya piblik ak prive yo nou tabli pandan plizyè dènye ane ki sot pase yo ak pwogram sa pa gen pri 

nan ede elèv New York kontinye edikasyon yo apre lekòl segondè epi fè yo rantre aktivman nan 

pwosesis kolèj la. Sibvansyon sa yo se yon envestisman enpòtan nan timoun nou yo, kap pèmèt elèv 

defavorize vizite kanpis epi reyalize yo gen yon bèl fiti akademik devan yo.” 

 

Yon vizit nan yon kanpis kolèj ka gen yon kokenn enfliyans sou motivasyon yon elèv pou l kontinye 

edikasyon l apre lekòl segondè. Alòske ale nan yon vizit gide kolèj se yon “seremoni pasaj” pou anpil elèv 

lekòl segondè, depans la souvantfwa depase mwayen elèv ki pa gen mwayen ak fanmi yo. 

 

New York State Higher Education Services Corporation (HESC), kap jere pwogram New York’s College 

Access Challenge Grant (CACG) lan, pran $500.000 nan lajan CACG pou sipòte sou-sibvansyon jiska 

$45.000 pou òganizasyon kap òganize vizit gide kolèj pou elèv ki pa gen mwayen. Se lekòl, ajans non-

komèsyal ak òganizasyon kominotè ki travay dirèkteman avèk popilasyon ki nan risk ak popilasyon ki gen 

tradisyon pa resevwa ase sèvis kap òganize vizit gide yo. 

 

“Depans ki angaje nan yon vizit kanpis kolèj ka reprezante yon baryè pou rantre nan kolèj pou elèv ki pa 

gen mwayen,” te deklare Elsa Magee, prezidan enterimè HESC. “Nou kontan anpil pou nou travay ak yon 

seri patenè ki pral ede ankouraje antouzyas ak motivasyon pou kolèj pami elèv ki gen tradisyon pa 

resevwa ase sèvis grasa esperyans kolèj nap pèmèt yo fè san yo pa enkyete sou depans yo gen pou fè.” 

 

Plis pase 700 elèv ki pa gen mwayen te patisipe nan tou nan kad College Tour Initiative $250.000 ete a ki 

te ofri atravè òganizasyon tankou Economic Opportunity Council of Suffolk, Inc. ak Grand St. Settlement 

nan Vil New York Distri Lekòl Binghamton City te ofri vizit gide pou 100 elèv ki pa gen mwayen, ki te 

patisipe nan vizit pandan lanwit nan Rochester Institute of Technology, Monroe Community College, 

Buffalo State College, ak University at Buffalo. Anplis, vwayaj lajounen yo ap mennen elèv yo nan kolèj 

SUNY yo ki nan Cortland, Oneonta, Delhi ak Alfred; Tompkins-Cortland Community College; Alfred 

University; ak University at Albany. 

 

Tonia Thompson, Asistan Sipè-Entandan Distri Lekòl Binghamton, di konsa, “Lè nou bay elèv nou yo 

opòtinite pou wè tèt yo sou yon kanpis kolèj sa ap motive yo anpil epi sa ap pèmèt yo konsidere kolèj 

kòm yon bon chwa pou avni yo.”  

 

Cecilia Becker, yon ansyen nan Binghamton High School, te patisipe nan vwayaj  vizit gide kolèj yo 

pandan ete lane dènye. “Se pa tout moun ki kapab fè vizit sa yo pou jwenn kolèj ki bon pou yo a,” te 

deklare Cecilia. “Ale nan vizit gide sa yo te louvri zye m sou reyalite kolèj yo ka rantre nan yo.” 

 

W a jwenn enfòmasyon detaye sou Pwogram College Access Challenge Grant lan, san bliye enfòmasyon 

pou aplike pou College Tour Initiative, benefisyè sibvansyon nan sou-sibvansyon CACG ak pwojè yo, sou 

sitwèb HESC.ny.gov/CACG. 

